
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
Россия Федерацияса вöр кодексö вежсьöмъяс пыртöм кузя Коми Республикаса Государственнöй Сöветлöн законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяяс вылö подуласьöмöн Коми Республикаса Государственнöй Сöвет шуис:

1. Пыртны законодательнöй водзмöстчöм серти Россия Федерацияса Федеральнöй Собраниелöн Государственнöй Думаö "Россия Федерацияса вöр кодексö вежсьöмъяс пыртöм йылысь" федеральнöй оланпас бала (водзö – федеральнöй оланпас бала) (содтыссьö).

2. Мöдöдны тайö федеральнöй оланпас баласö Россия Федерацияса Правительствоö кывкöртöд вылö.

3. Мöдöдны тайö Шуöмсö да федеральнöй оланпас баласö Россия Федерацияса Федеральнöй Собраниелöн Федерация Сöветö, Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутатъяс А.А. Андреевлы, Р.Э. Гольдштейнлы, Е.А. Самойловлы да Россия Федерация субъектъясса государственнöй власьтлöн законодательнöй (бöрйöм) органъяслы.

4. Корны Россия Федерацияса Федеральнöй Собраниелöн Государственнöй Думаса депутатъяс Андрей Анатольевич Андреевöс, Ростислав Эрнстович Гольдштейнöс, Евгений Александрович Самойловöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö.

5. Вöзйыны Россия Федерация субъектъясса государственнöй власьтлöн законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö.

6. Индыны Коми Республикалöн Государственнöй Сöветöс официальнöй петкöдлысьöн Россия Федерацияса Федеральнöй Собраниелöн Государственнöй Думаын тайö федеральнöй оланпас бала видлалігöн Коми Республикаса Государственнöй Сöветлöн Бюджет, вот да экномическöй политика комитетöн веськöдлысь Белла Леонидовна Забровскаяöс.

7. Тайö Шуöмыс вынсялö сійöс примитан лунсянь.

Коми Республикалöн 

Государственнöй Сöветса

Веськöдлысь                                                                       М.Д. Истиховская 

Сыктывкар

2008 вося апрель 24 лун

IV-3/100 №
Пыртö
Коми Республикаса

Государственнöй Сöвет

Бала

РОССИЯ ФЕДЕРАЦИЯСА

ФЕДЕРАЛЬНÖЙ ОЛАНПАС

Россия Федерацияса вöр кодексö вежсьöмъяс пыртöм йылысь

1 статья. Пыртны Россия Федерацияса вöр кодексö (Россия Федерацияса законодательство собрание, 2006, 50 №, 5278 ст.) татшöм вежсьöмъяс:

1) 75 статьяса 6 юкöнын "вöр путкасъяс" кывъяс бöрын содтыны ", мый кырымавсьö аукционтöг," кывъяс; 
2) 77 статьяса 1 юкöнö "19 да 30 статьяясöн" кывъяс бöрын содтыны ", а сідзжö 75 статьяса 6 юкöнöн индöм случайяс дырйи" кывъяс. 
2 статья. Тайö Федеральнöй оланпасыс вынсялö сійöс официальнöя йöзöдан лунсянь да паськалö 2007 вося январ 1 лунсянь артмöм правоотношениеяс вылö.
Россия Федерацияса 

Президент
"Россия Федерацияса вöр кодексö вежсьöмъяс пыртöм йылысь" федеральнöй оланпас бала дорö 

ГÖГÖРВОÖДАНА ГИЖÖД

Сетöм балаöн вöзйыссьö пыртны Россия Федерацияса вöр кодекслöн 75 статьяса 6 юкöнö да 77 статьяса 1 юкöнö вежсьöмъяс.
Россия Федерацияса вöр кодекслöн 75 статья серти вöр пуктасъяс кузя ньöбан-вузалан сёрнитчöмъяс подув вылын торъя случайяс индыссьöны Россия Федерация субъектъясса оланпасъясöн. Та дырйи вöр пуктас кузя ньöбан-вузалан сёрнитчöмсö кырымалан пöрадокыс регулируйтсьö Россия Федерацияса вöр кодекслöн 77 статьяöн, кöні индöма, мый вöр пуктасъяс кузя ньöбан-вузалан сёрнитчöм кырымавсьö тайö сёрнитчöмсö кырымалöм вылö право вузалöм кузя аукционлöн кывкöртöдъяс серти, индöм Кодекслöн 19 да 30 статьясöн индöм случайяс кындзи.
Тадзикöн, Россия Федерацияса субъектъяс вермöны сöмын индыны вöр пуктасъяс кузя ньöбан-вузалан сёрнитчöмъяс подув вылын вöр заптанінъяссö, а кырымавны тайö сёрнитчöмъяссö колö федеральнöй законодательствоöн индöм пöрадок серти.
Россия Федерацияса вöр кодексöн бюджетъяс сьöм тшöт весьтö финансируйтöм школаöдз велöдан учреждениеяслы, общеобразовательнöй учреждениеяслы, йöзлысь дзоньвидзалун видзан да культура учреждениеяслы ас коланлун вылö вöр пуктасъяс кузя ньöбан-вузалан сёрнитчöмъяссö кырымавны позянлунсö аукцион нуöдтöг абу артыштöма. Регыд кадöн кö индöм мытшöдсö не бырöдны, то быть содас социальнöй ёсьлун.

 Индöм Кодекслöн 77 статьяса 1 юкöнö пыртöм вöзъяна вежсьöмъясыс сетасны позянлун став сикас тшупöда бюджетъяс тшöт весьтö финансируйтöм школаöдз велöдан учреждениеяслы, общеобразовательнöй учреждениеяслы, йöзлысь дзоньвидзалун видзан да культура учреждениеяслы кырымавны вöр пуктасъяс кузя ньöбан-вузалан сёрнитчöмъяссö Россия Федерацияса вöр кодекслöн 75 статьяса 6 юкöнöн индöм случайяс дырйи аукцион нуöдтöг. 
Индöм вежсьöмъясыс сетасны позянлун тырвыйö решитны Россия Федерацияса субъектъяслысь мытшöд аукцион нуöдтöг вöр пуктасъяс кузя ньöбан-вузалан сёрнитчöмъяс серти ас коланлун вылö медводз бюджетнöй учреждениеясöс вöрöн могмöдöм кузя, мый отсалас тайö учреждениеяслы  индöм уджсö да могъяссö пöртны олöмö.  

"Россия Федерацияса

вöр кодексö вежсьöмъяс

 пыртöм йылысь" 

федеральнöй оланпас бала дорö
содтöд

"Россия Федерацияса вöр кодексö вежсьöмъяс пыртöм йылысь" федеральнöй оланпас бала

СЬÖМ ДА ЭКОНОМИКА БОКСЯНЬ ПОДУЛАЛÖМ

Тайö федеральнöй оланпас бала примитöм да олöмö пöртöм вылö федеральнöй бюджетысь, Россия Федерацияса субъектъяслöн бюджетъясысь, меставывса бюджетъясысь, а сідзжö небюджетнöй фондъясса бюджетъясысь содтöд сьöм оз ковмы.

Коми Республикалöн

Государственнöй Сöветса

Веськöдлысь                                                                       М.Д. Истиховская

"Россия Федерацияса

вöр кодексö вежсьöмъяс

 пыртöм йылысь" 

федеральнöй оланпас бала дорö
содтöд

"Россия Федерацияса вöр кодексö вежсьöмъяс пыртöм йылысь" федеральнöй оланпас бала примитöмкöд йитöдын вынтöмöн лыддян, дугöдлан, вежлалан, содтан либö примитан федеральнöй законодательство акт 

ЛЫДДЬÖГ

"Россия Федерацияса вöр кодексö вежсьöмъяс пыртöм йылысь" федеральнöй оланпас бала примитöм вöсна ковмас пыртны вежсьöмъяс "Государственнöй либö муниципальнöй эмбурса муяс вылын вöр пуктасъяс вузалöм-ньöбöм кузя сёрнитчöмъяс йылысь" Россия Федерацияса Правительстволöн 2007 во июнь 26 лунся 406 №-а шуöмö.

Коми Республикалöн

Государственнöй Сöветса

Веськöдлысь                                                                       М.Д. Истиховская

вудж Исакова

5 431 пас
